Republika e Kosovés

Republika Kosova - Republic of Kosovo

Vendimi nr.22/17
Data: 06.07.2017

Né mbéshtetje né nenin 32,34 dhe 54 té Ligjit nr. 03/L-229, Pér Mbrojtjen e
Konkurrencés, te daté: 07 Tetor 2010, Gazeta Zyrtare nr. 88/25 Néntor 2010; plotésim
ndryshimi i tij Nr. 04/L-226, dhe neni 12, 13.1, 18 dhe 77 té Ligjit me Nr. 02/L-28 Pér
Procedurén Administrative, Komisioni i Autoritetit Kosovar té Konkurrencés ne
mbledhjen e mbajtur me datén 6 Korrik 2017 mori kété:

VENDIM

l. Rasti me Nr.Prot. 50/17-02/H dt.01.03.2017, Kérkesé pér AKK-né me géllim
té Rekomandimit t& Mbrojtjes sé Zonés sé Rezervuar dhe Luftimin e
Konkurrencés Jo-Ligjore nga Operatorét né Treg té Kosovés, nuk bie nén
Kompetencén e Autoritetit Kosovar té Konkurrencés.

. Ky vendim hyn né fugi pas nénshkrimit té Komisionit.

ARSYETIM

Autoriteti Kosovar i Konkurrencés, me daté 01.03.2017 ka pranuar kérkesén e Postés sé
Kosovés Sh.A. e regjistruar me Nr.Prot.50/17-02/H dt.01.03.2017, Kérkesé pér AKK-né
me Qéllim té Rekomandimit té Mbrojtjes sé Zonés sé Rezervuar dhe Luftimin e
Konkurrencés Jo-Ligjore nga Operatorét né Treg té Kosovés.

I. BAZA LIGJORE
Bazuar né nenin 32,34, té Ligjit nr. 03/L-229, Pér Mbrojtjen e Konkurrencés, daté: 07
Tetor 2010, Gazeta Zyrtare nr. 88/25 Néntor 2010; plotésim ndryshimi i tij Nr. 04/L-226,
dhe neni 12,13.1, 18 dhe 77 té Ligjit me Nr. 02/L-28 Pér Procedurén Administrative .



Il. PER PARASHTRUESIN E KERKESES

Posta e Kosovés Sh.A. - Eshté ndérmarrje publike e formuar me Vendimin e Qeverisé sé
Kosovés, si rezultat i ndarjes nga PTK Sh.A. dhe éshté funksionalizuar si kompani
publike, nga data 01.08.2012. Posta e Kosovés Sh.A. éshté operator publik postar gé
operon né téré territorin e Republikés sé Kosovés, me géllim té ofrimit té€ shérbimeve
postare, bazuar né Ligjin 03/L-173 pér Sherbimet Postare, si dhe Zona e Rezervuar gé
derivon nga neni 12 i té njétit Ligj. Gjithashtu edhe autorizimet gqé ka nga MZHE(
Ministria e Zhvillimit Ekonomik) dhe té njéjtat e obligojné,gé té ofrojé shérbime
universale postare, e cila pér kéto shérbime éshté e licencuar nga Autoriteti Rregullativ
pér Komunikime Elektronike dhe Postare ( ARKEP ).

Posta e Kosovés éshté e licencuar edhe pér ofrimin e shérbimeve financiare jo-
bankare,shérbime kéto gé i ofron né bazé té licences gé ka nga Banka Qendrore ( BQK).

I11.PERMBAJTJA E KERKESES ( ANKESES)

Posta e Kosovés Sh.A. kérkon qé faturat e zarfuara nga operatorét publik dhe privat té
shpérndahen nga vet Posta e Kosovés Sh.A., pérndryshe kjo formé e shpérndarjes nga vet
operatorét éshté ndérhyrje né licencén e Postés sé Kosovés, e cila ofron shérbime postare
dhe komunikim me shkrim. Andaj, menaxhmenti i Postés sé Kosovés Sh.A., kérkon nga
Autoriteti Kosovar i Konkurrencés, gé ta trajtojé kérkesén e tyre dhe té ndalojé
komunikimin me shkrim ndérmjet subjekteve private dhe publike me qytetarét né
formén e pa zarfuar, pasi gé kéto veprime ndérhyjné direkt né zonén e shérbimit postar,
veprimtari e cila éshté e pércaktuar me Ligjin Nr. 03/L-173 pér Shérbimet Postare.

IV.SHQYRTIMI | LENDES
Autoriteti Kosovar i Konkurrencés ( mé tutje ref. Autoriteti ) né ushtrimin e funksionit té
tij zbaton dispozitat e Ligjit pér Procedurén Administrative, pérveg rasteve kur me Ligjin
03/L-229 pér Mbrojtjen e Konkurrencés pércakton ndryshe .
Ndérkaq, Ligji 03/L-229 pér Mbrojtjen e Konkurrencés, né dispozitat e tij parasheh dy
forma apo raste, né té cilat Autoriteti nuk zhvillon procedura deri né Vendimin
pérfundimtar, por me Konkluzion i njofton palét, atéheré kur :

1. Shkeljet nuk kané ndikim né treg

2. Konstaton se nuk ka argumente té mjaftueshme qé té nxjerr Konkluzion pér
Fillimin e Procedurés, té njéjtin ia adreson paraqitésit té kérkesés (ankesés ) .

V. DISPOZITAT LIGJORE

“Nése Autoriteti né bazg t€ iniciativés nga neni 34 1 kétij ligji gjaté shqyrtimit paraprak té
situatés né tregun relevant sipas nenit 34 nén-paragrafi 2.1 dhe 2.2 konstaton se nuk ka
argumente pér fillimin e procedurés né kuptim té dispozitave té kétij ligji, éshté i detyruar
gé pas konstatimit té gjendjes né tregun relevante mé sé voni né afat prej dhjeté (10)
muajsh nga dita e pranimit té iniciativés pér fillimin e procedurés, t& marré konkluzion
dhe té njéjtin ia adreson paraqitésit té iniciativés sipas nenit 34 té Ligjit pér Mbrojtjen e
Konkurrencés.”



VI.KOMPETENCA LENDORE ( Definicioni )

Kompetenca léndore pér té vendosur né procedurén administrative caktohet sipas
dispozitave me té cilat rregullohet fusha e caktuar administrative ose caktohet si
kompetencé e organeve té caktuara.

Autoriteti ka shqyrtuar kérkesén, me Nr.Prot.50/17-02/H dt.01.03.2017, pas analizimit
té léndés nga té dhénat dhe dokumentacioni né dispozicion vlerésojmé se rasti,
respektivisht pretendimet e parashtruesit té kérkesés, nuk jané objekt i shqyrtimit nga
Autoriteti  Kosovar i Konkurrencés, rrjedhimisht nuk bien nén dispozitat e Ligjit Nr.
03/L-229 pér Mbrojtjen e Konkurrencés, prandaj, Autoriteti nuk trajton 1éndét dhe nuk
zhvillon procedura pér ¢éshtjet,gé nuk i ka né kompetencén e vet.

VIlI. PIKEPAMJE E SHKURTER MBI KONKURRENCEN
Fusha e Zbatimit té Ligjit, Qéllimi dhe Raporti Ekonomik

Ligji 03/L-229 pér Mbrojtjen e Konkurrencés zbatohet pér té gjitha format e
parandalimit, kufizimit ose keqpérdorimit té konkurrencés nga ndérmarrjet, né territorin e
Republikés sé Kosovés ose jashté territorit té Kosovés, nése kéto veprime kané efekte né
Kosové.

Me kété ligj pércaktohen rregullat dhe masat pér mbrojtjen e konkurrencés sé liré dhe
efektive né treg, kompetencat, organizimi i Autoritetit pér mbrojtjen e konkurrencés si
dhe procedurat né zbatim té kétij ligji.

Né ményré qé té jené efektive, konkurrenca kérkon nga kompanité-ndérmarrjet gé té
veprojné té pavarura nga njéra-tjetra dhe té mos jené subjekt i presionit nga
konkurrentét .

Prandaj, pér té informuar palén lidhur me kompetencén pér shqgyrtimin e rastit ka
konsultuar edhe nenin 18 té Ligjit Nr. 02/L-28 pér Procedurén Administrative i cili né
detaje informon palén pér veprimet e métejme dhe kompetencén Iéndore lidhur
kérkesén, té cilén e kishte parashtruar prané Autoritetit.

- Dorézimi i gabuar i kérkesés te njé organ gé nuk ka kompetencé -

1. ” Né ato raste kur personat fiziké dhe juridiké, gabimisht, dorézojné kérkesat e tyre te
njé organ i administratés publike, gé nuk ka kompetencé mbi ¢éshtjen gé éshté objekt i
kérkesés, pér trajtimin e kérkesés do té ndiget procedura e méposhtme:

a) organi i administratés publike, té cilit gabimisht i drejtohet kérkesa, brenda 2 ditésh
pune nga dorézimi i kérkesés, merr vendim me ané té té cilit konstaton jo
kompetencén nga ana e tij pér ¢éshtjen;

b) né qofté se organi kompetent té cilit duhet t’i kishte shkuar kérkesa i pérket té
njéjtés ministri, agjenci, institucion apo strukturé, kérkesa e dorézuar gabimisht i
dérgohet organit kompetent, e shogéruar me njé letér pércjellése nga organi gé e ka
marré gabimisht até, té nesérmen e deklarimit té jo kompetencés. Personi fizik dhe
juridik, gé ka béré dorézimin e gabuar, njoftohet sipas procedurés sé parashikuar né
Ligjin . 02/L-28 pér Procedurén Administrative ;



¢) né qofté se organi kompetent té cilit duhet t’i kishte shkuar kérkesa, i pérket njé
ministrie, agjencie, institucioni apo strukture tjetér, kérkesa e dorézuar gabimisht i
kthehet personit fizik dhe juridik qé e ka dorézuar 2 dité pune pas dités kur éshté

béré dorézimi, e shogéruar me njé letér pércjellése zyrtare, né té cilén pérfshihet
deklarimi i jo kompetencés, si dhe informacione né lidhje me organin kompetent té

cilit duhet t’i drejtohet personi fizik dhe juridik.

2. Né rastin e parashikuar nga paragrafi 1, pika (c) e kétij neni, caktohet njé afat i ri
pér pérfundimin e procedimit administrativ. Afati i ri éshté i njéjté me té parin dhe fillon
té llogaritet gé nga momenti kur éshté njoftuar personi fizik dhe juridik gé ka dorézuar
kérkesén.

3. Vendimi i organit té administratés publike me ané té té cilit deklarohet jo
kompetenca, mund té apelohet nga personat fiziké dhe juridiké sipas procedurave té
parashikuara né nenin 28 té kétij Ligji ”.

Autoriteti Kosovar i Konkurrencés, sipas Ligjit 03/L-229 pér Mbrojtijen e
Konkurrencés, trajton kéto forma té kegpérdorimeve té konkurrencés né treg :

Marréveshjet e Ndaluara
1. ”Ndalohen té gjitha marréveshjet ndérmjet dy ose mé shumé ndérmarrjeve té
pavarura, vendimet e marrura ne mes te shogatave té ndérmarrjeve dhe praktikat e
bashkérenduar té cilat kané pér géllim ose mund té ndikojné né ményré té dukshme né
¢rregullimin e konkurrencés tregtare né tregun relevant e vecanérisht marréveshjet gé:
1. caktojné, né ményré té drejtpérdrejté ose té térthorté, cmimet e blerjes ose té shitjes,
apo cdo kusht tjetér tregtimi;
2. kufizojné ose kontrollojné prodhimin, tregjet, zhvillimin teknik ose investimet;
3. ndajné tregjet ose burimet e furnizimit;
4. zbatojné kushte té ndryshme pér transaksione té njéjta me ndérmarrje té tjera
tregtare,duke i vendosur ato né gjendje té pafavorshme konkurruese;
5. kushtézojné lidhjen e kontratave me pranimin nga palét e tjera kontraktuese té
detyrimeve shtesé gé pér nga natyra ose nga pérdorimi i tyre tregtar, nuk kané lidhje me
objektin e kétyre kontratave .

Abuzimi me Pozitén Dominuese

”Abuzim i pozités dominuese i njé ose mé shumé ndérmarrjeve né tregun relevant éshté i
ndaluar vecanérisht nése:

1. né ményré té drejtpérdrejté ose té térthor vendos ¢mimin jo real té blerjes apo shitjes,
ose kushte tjera té pa drejta tregtare;

2. kufizon prodhimin, tregjet ose zhvillimin teknologjik né dém té konsumatoréve;

3. zbatimin e kushteve té ndryshme té transaksioneve pér punét e njéjta me ndérmarrjet
tjera duke i sjellé ato né njé pozité té pafavorshme né raport me konkurrencén;

4. lidhja e kontratave, me kusht qé subjektet kontraktuese té pranojné detyrime shtesé;

5. vendosja e gmimeve ose e kushteve tjera, qé kané si objekt ose si pasojé pengimin e
hyrjes ose nxjerrjen jashté tregut relevant té konkurrentéve té vecanté ose té njé produkti
té tyre;

6. refuzimi i hyrjes sé njé ndérmarrje tjetér, duke i dhéné njé shpérblim té pérshtatshém
né rrjetin ose né infrastrukturat e ndérmarrjes me pozité dominuese, nése ky refuzim i



pérdorimit té rrjetit ose té infrastrukturave pengon ndérmarrjen tjetér té veprojé si
konkurrent i ndérmarrjes me pozité dominuese ”.

Pérgendrimet e Ndaluara

»Jané té ndaluara pérgendrimet e ndérmarrjeve gé mund té démtojné ndjeshém
konkurrencén, vecanérisht né qofté se njé pérgendrim i tillé ka si pasojé forcimin e
pozités dominuese ekzistuese ose krijimin e njé pozité té re dominuese ” .

Kérkesa merr epilogun si né dispozitiv té kétij VENDIMI.

Késhilla juridike: Kundér kétij vendimi nuk éshté e lejuar ankesa por pala me padi
brenda 30 ditéve mund té inicioj konfliktin administrativ prané Gjykatés kompetente pér
céshtje administrative.

Me kété Vendim té njoftohen:

- Pala
- Arkiva
KOMISIONI

